ՀԻՄՆԱՎՈՐՈՒՄ
[bookmark: _Hlk211527228]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. [bookmark: _heading=h.uyd227528axd] Իրավական ակտի ընդունման անհրաժեշտությունը
ՀԲ-ի աջակցությամբ իրականացվող «Առևտրի խթանման և որակի ենթակառուցվածք» (TPQI 8390) Վարկային համաձայնագրում 2020 թվականի հունվարի 10-ին կատարված փոփոխությունների համաձայն ծրագրի միջոցառումների կատարող հանդիսացել է ՀՀ վարչապետի աշխատակազմը, իսկ  «Հայաստանի Հանրապետության 2024 թվականի պետական բյուջեի մասին» օրենքի համաձայն, վարկային ծրագրի Բյուջետային հատկացումների գլխավոր կարգադրիչն է ՀՀ բարձր տեխնոլոգիական արդյունաբերության նախարարությունը:
Վարկային համաձայնագիրը երկարաձգվել էր մինչև 2024թ. մայիսի 31-ը, սակայն համաձայնագրով նախատեսված ժամկետի ավարտին աշխատանքներն ամբողջապես չէին ավարտվել: 
2024 թվականի մայիսի 31-ից հետո կատարվող աշխատանքները ՀՀ պետական բյուջեի ներքին աղբյուրների հաշվին ֆինանսավորելու նպատակով ձևավորվել է նոր միջոցառում նոր կնքվող պայմանագրերի և արդեն կնքված պայմանագրերով ստանձնած պարտավորություններն ավարտին հասցնելու համար՝ կատարող մարմին սահմանելով ՀՀ բարձր տեխնոլոգիական արդյունաբերության նախարարությանը:
«Ինժեներական քաղաք» ներդրումային ծրագրի (բաղադրիչ) հետագա իրականացումն ու աշխատանքների անընդհատությունն ապահովելու նպատակով, 2024թ. մայիսի 31-ից հետո իրականացման ենթակա նոր աշխատանքների, ապրանքների ու ծառայությունների ձեռքբերման ֆինանսավորումն իրականացնել ՀՀ պետական բյուջեի միջոցների հաշվին, ՀՀ 2024 թվականի պետական բյուջեով նոր՝ 1043-21001 «Ինժեներական բիզնես աքսելերատորի շենքի կառուցման և կահավորման շարունակականության ապահովում»  կապիտալ միջոցառում, իսկ պահպանման ծախերի մասով՝ 1043-11023 «Ինժեներական բիզնես աքսելերատորի շենքի և ընդհանուր ենթակառուցվածքների համակարգման, պահպանման և սպասարկման աշխատանքների իրականացում» ընթացիկ միջոցառման միջոցով: 
ՀՀ կառավարության 2020 թվականի հուլիսի 16-ի N 1218-Լ որոշման 4-րդ կետի համաձայն՝ «Ինժեներական քաղաք» ներդրումային ծրագրին արդյունավետ և շարունակական իրականացման համար «Ձեռնարկությունների ինկուբատոր» հիմնադրամը ճանաչվել է ծրագրի իրականացման գլխավոր օպերատոր: 
2025 թվականի մայիսի 31-ի դրությամբ Ինժեներական բիզնես աքսելերատորի շենքի կառուցման և ԻՔ ավտոկայանատեղիների կառուցման և տարածքի բարեկարգման աշխատանքներն փաստացի ավարտվել են, իսկ տեխնիկական հսկողության, Ինժեներական բիզնես աքսելերատորի շենքի կառուցման ծրագրի ղեկավարի, Ինժեներական բիզնես աքսելերատորի շենքի կառուցման հեղինակային հսկողության և ԻՔ ավտոկայանատեղիների կառուցման և տարածքի բարեկարգման ծրագրի ղեկավարի աշխատանքները շարունակվել են ևս մեկ ամիս՝ աշխատանքների վերջնական չափագրման, որակի հսկողության, թերությունների արձանագրման և փաստաթղթերի ամբողջականացման նպատակով։
Միչև աշխատանքների ավարտը, կապալառու շինարարական կազմակերպության հետ կնքվել են Համաձայնագրեր, որոնցով գլխավոր պայմանագրում իրականացվել են համադրումներ /նվազեցում և ավելացումներ/ ինչի արդյունքում պայմանագրի նախնական 2,871,698,441.48 ՀՀ դրամ գումարը ավելացել է 108.6 մլն ՀՀ դրամով և դարձել 2,980,336,295.6 ՀՀ դրամ։
Նշված համադրությունը հնարավոր չէր նախապես կանխատեսել կամ հաշվարկել, քանի որ աշխատանքների ընթացքում ի հայտ են գալիս նոր՝ նախկինում չբացահայտված աշխատանքներ և թերություններ, որոնք ընդգրկված չեն ծավալաթերթում։
Միաժամանակ պետք է արձանագրել, որ ծավալաթերթում ներառված մի շարք անվանումներով ապրանքներ աշխատանքի ընթացքում անհնար էր ձեռք բերել Հայաստանի շուկայում։ Ուստի, ծրագրի օպերատորի, տեխնիկական և հեղինակային հսկողություն իրականացնողների համաձայնությամբ, դրանք փոխարինվել են տվյալ պահին շուկայում առկա այլ բրենդի համարժեք կամ ավելի բարձր որակի նույնատիպ ապրանքատեսակներով։
 Արդյունքում նախնական պայմանագրի գումարն ավելացել է 108,637,854․0 ՀՀ դրամով։
Վերոհիշյալ միջոցառման շրջանակում նախատեսվել է նաև միջոցներ այլ հոդվածներով, այլ կազմակերպությունների հետ կնքված պայմանագրերի ապահովման նպատակով /ըստ տարիների քաղվածքը կցվում է/։
Մինչ օրս կապալառուի կողմից ավարտական կատարողական ակտը չի ներկայացվել՝ պայմանավորված առկա և դեռևս չլուծված խնդիրներով։
Պայմանագրի ընդհանուր արժեքից կապալառուին վճարվել է ընդամենը 2,701,899,093.3 դրամ։ Միաժամանակ, պայմանագրով սահմանված ընթացակարգի համաձայն, կատարման երաշխիք ապահովելու նպատակով պահվել և կապալառուին չի փոխանցվել կատարողականների 5%-ին համարժեք՝ 142,205,215.4 դրամ գումարը։
Նշված գումարից առաջին երեք կատարողական ակտերի մասով պահումները իրականացվել են ԱԽՈԵ ծրագրի շրջանակներում՝ ծրագրի իրականացման գրասենյակի կողմից, Համաշխարհային բանկի (ՀԲ) ընթացակարգերին համապատասխան, իսկ մնացած մասը՝ ՀՀ ԲՏԱ նախարարության կողմից՝ փոխանցվելով ՀՀ ֆինանսների նախարարության համապատասխան գանձապետական հաշվեհամարին՝ որպես դեպոզիտ գումար։ Վերջինի չափը կազմել է 73,812,000.0 դրամ։
Ընդհանուր առմամբ ծրագրի ֆինանսավորման համար հատկացվել է 2,775,711,094 դրամ, որից 2,701,899,093.3 դրամն արդեն վճարվել է կապալառուին, իսկ 73,812,000.0 դրամը շարունակում է մնալ ՀՀ ֆինանսների նախարարության գանձապետական դեպոզիտային հաշվին։
Պայմանագրով նախատեսված բոլոր աշխատանքների ամբողջական ավարտի դեպքում պայմանագրի ընդհանուր գումարի՝ 2,980,336,295.6 ՀՀ դրամի և արդեն վճարված 2,701,899,093.3 դրամի տարբերությանը համարժեք՝ 278,437,202.2 ՀՀ դրամը ենթակա է փոխանցման կապալառուին։
Նշված գումարից 73,812,000.0 դրամը գտնվում է դեպոզիտային հաշվին, իսկ մնացած՝ 204,624,546.1 դրամի ֆինանսավորման աղբյուրի հարցը կանոնակարգվում է ներկայացված նախագծով։
Միաժամանակ պետք է նշել, որ մինչև ՀՀ ԲՏԱ նախարարության՝ Պայմանագրի կողմ դառնալը երեք կատարողական ակտերի գծով վճարումները, ինչպես նաև կանխավճարը արդեն իրականացված էին, իսկ այդ գումարներից կատարված 5% պահումները չեն փոխանցվել ՀՀ ԲՏԱ նախարարությանը։
Բացի նշված գումարից Ինժեներական բիզնես աքսելերատորի շենքի հարևանությամբ կան չորս շինություններ, որոնց հետագա ճակատագիրը՝ ինժեներական քաղաքի կոնցեպտի լիարժեք գործարկման ենթատեքստում, հասկանալու նպատակով, անհրաժեշտ է  լիցենզավորված մասնագիտական եզրակացությոըն և գնահատում, որի համար նախնական հարցումների արդյունքում պարզվել է, որ անհրաժեշտ է 2,7 մլն ՀՀ դրամ գումար (թվով երերք՝ առանց օրինական հիմքերի շինություններից յուրաքանչյուրի, շուկայական արժեքի որոշման համար 800,000 դրամ և թվով մեկ սեփականության վկայական ունեցող միավորի համար 300,000 դրամ) /հիմք ՁԻՀ գրությունը կցվում է/։ Այս աշխատանքներն իրականացվում է Ինժեներական բիզնես աքսելերատորի շենքի տարածքից նշված շինությունների հետագա ճակատագիրը որոշելու նպատակով։ 
«Ինժեներական բիզնես աքսելերատորի շենքի և ընդհանուր ենթակառուցվածքների համակարգման, պահպանման և սպասարկման աշխատանքների իրականացում» ծրագրի շրջանակներում շենքի պահպանում ծառայությունների  (ընդ. գումարը 2,700.0 հազ. ՀՀ դրամ, CPV կոդ՝ 98341140) համար գնման ձև է սահմանվել մեկ անձից գնում կատարելու ընթացակարգը՝ հիմք ընդունելով ՀՀ կառավարության 04.05.2017թվականի թիվ 526-Ն որոշման 23-րդ կետի 4-րդ ենթակետի աղյուսակի 4-րդ տողի պահանջները: Ինչպես արդեն նշել ենք, ՀՀ կառավարության 2020 թվականի հուլիսի 16-ի N 1218-Լ որոշման 4-րդ կետի համաձայն՝ «Ինժեներական քաղաք» ծրագրի իրականացման համար «Ձեռնարկությունների ինկուբատոր» հիմնադրամը ճանաչվել է ծրագրի իրականացման գլխավոր օպերատոր:
Վերոգրյալի արդյունքում ՀՀ բարձր տեխնոլոգիական արդյունաբերության նախարարությանն անհրաժեշտ է պայմանագրով ստանձնած պարտավորությունների համար հատկացնել 207,324,546․1 (204,624,546․1+2,700,000.0) դրամ գումար, որից 1043-21001 «Ինժեներական բիզնես աքսելերատորի շենքի կառուցման և կահավորման շարունակականության ապահովում»  կապիտալ միջոցառման համար 204,624,546․1 դրամ, որը գնում չհանդիսացող ծախս է և 1043-11022 «Ինժեներական բիզնես աքսելերատորի շենքի և ընդհանուր ենթակառուցվածքների համակարգման, պահպանման, սպասարկման աշխատանքների իրականացում» ընթացիկ միջոցառման համար 2,700,000 դրամ, որն առաջարկվում է ձեռքբերել ՄԱ ընթացակարգով «Ձեռնարկությունների ինկուբատոր» հիմնադրամից, որպես ծրագրի իրականացման գլխավոր օպերատոր:  
Անհրաժեշտ գումարը առաջարկվում է վերաբաշխել 1220 «Ռազմարդյունաբերության համալիրի զարգացում» ծրագրի 11001 «Ռազմական նշանակության հատուկ գիտահետազոտական և փորձակոնստրուկտորական աշխատանքներ» միջոցառման համար նախատեսված միջոցներից։
ՀՀ ԲՏԱ նախարարությունը նշված ծրագրին միացել է 2024 թվականից՝ այն փուլում, երբ պայմանագիրն արդեն իսկ կնքված էր Համաշխարհային բանկի սահմանված ընթացակարգերին համապատասխան։ Ֆինանսական միջոցներն այդ փուլում հատկացվել են պայմանագրերը դիտարկելով որպես ԳՉԾ: Ծրագրի իրականացումը ներկայումս շարունակվում է նույն տրամաբանությամբ, ուստի ֆինանսավորման հատկացումների գործընթացը դիտարկվելու է նույն կերպ՝ որպես ԳՉԾ մեխանիզմի շրջանակում։
2․ Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
3․ Պետական բյուջեի եկամուտներում և ծախսերում սպասվելիք փոփոխությունների մասին. 
	Սույն իրավական ակտի ընդունմամբ ՀՀ 2026 թվականի պետական բյուջեում լրացուցիչ ծախս չի առաջանում և հետագայում նվազեցվող ծրագրին ավելացումներ չեն նախատեսվում:
4․ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նշված իրավական ակտի ընդունմամբ այլ իրավական ակտերում փոփոխություններ չեն նախատեսվում։
5․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ․
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի դրույթներից, մասնավորապես այն, որ [image: ] [image: ] 
Հայաստանում Հանրապետությունում առկա տեխնոլոգիական կենտրոնների, տեխնոպարկերի, աքսելերատորների և ինկուբատորների կարողությունների բարելավում, ինչպես նաև տարածքային համաչափ զարգացման նպատակով ՀՀ մարզերում նոր կենտրոնների հիմնում, այդ թվում՝ միջազգային համագործակցության հիման վրա, 
«Ինժեներական քաղաքի» օրինակով ճարտարագիտական և  արդյունաբերական հատուկ գոտիների ստեղծում և  զարգացում, 

